
A Escola Rural

de Sedes
(Narén), 1921-
2021: 100 anos

de educacién

nunha contorna de
salientable tradicidon
escolar

A €gcola Rural de Sedes fai
anog de Rigtoria cduaaudﬂ

EDUCACISN

1. DA ESCOLA CENTENARIA E DA
SUA CONTORNA TERRITORIAL E
SOCIOECONOMICA

A Escola Rural de Sedes, fundada en
1921 por un emigrante nativo da parro-
quia para a escolarizaciéon de nenas e
mozas, poderia ser a escola indiana, ru-
ral, unitaria... ainda en funcionamento,
mais antiga de Galicia. Tan s6 esta cir-
cunstancia ben a fai merecedora da pre-
sente contribucién, na que pretendemos
difundir a existencia desta pequena pero
singular institucién educativa, auténtico
referente social para a vecifianza de Se-
des.

Vexamos o seu contexto. Sedes é unha
das parroquias do concello de Nardn;
ocupa unha superficie por riba dos 10
km2 e xeograficamente pode cualificarse
como rural periurbano. En 2021 (conson-
te datos do Instituto Nacional de Estadis-
tica) contaba con 981 persoas censadas;
adoita ofrecer méis ou menos estable
unha cifra de 56 crianzas de entre 0 e 6
anos, malia que tamén presenta notable
avellentamento (méais do 34% dos habi-
tantes ten mais de 60 anos). Os usos do
solo son basicamente forestais (impera o
monocultivo de eucalipto), agropecua-
rios e comerciais varios; en efecto, Sedes
manifesta unha forte identidade vincula-
da ao sector primario, mantendo o 25%
da stia poboacién activa en eidos produ-
tivos relacionados co medio rural.

Con todo, para entendermos o feito
educacional e escolarizador de Sedes
cémpre mencionar a Feira do 13, gran
mercado agropecuario mensual que fun-
cionou desde o século XIX ata finais do
XX e que nalgunha ocasién chegou a mo-
bilizar ata 20.000 persoas de toda a bis-
barra. Non resulta dificultoso pois pensar
nun empurrén creador e aperturista favo-
recido polo bulideiro trasfego econémi-
co e social que acontecia neste foro.

2. ANTECEDENTES ESCOLARES EN
SEDES

O primeiro fito documentado do proce-
so escolarizador en Sedes aconteceu en
1805, ano no que o parroco Juan An-
tonio Mesia lega as slas propiedades
para crear unha escola que se encadraria
dentro das “fundaciéns pias” da igrexa
catélica (neste caso dedicada & escola-




rizacion e instruciéon da infan-
cia), e asi figura no Arquivo
Catedralicio de Mondofedo.
Tal como recolle a vontade do
fundador no seu testamento, a
educacion a impartir deberia
responder a dous obxectivos:
formaciéon na moral catdlica
e instrucion académica. Esta-
blécese asi a escolarizacién
gratuita para as familias da pa-
rroquia, xermolo de moderni-
dade e de progreso.

Relevante foi tamén a crea-
cion en 1916 da mutualida-
de escolar “La Concepcién”,
naquel fervedoiro escolariza-
dor da época, ao que contri-
buira a Lei de Asociaciéns de
1911. Posta a andar polo mes-
tre nacional Luciano Véazquez
Seselle xunto con vecifios da
parroquia, esta adiantada en-
tidade asociativa pretendia fo-
mentar a educacién e protexer
a escolarizacién e a satde da
infancia, e presentaba para o
rural unha orientacién digna
de eloxio e merecedora dun
estudo en profundidade. O al-
cance dos seus fins sociais ben
merece a nosa consideracion;
a saber:

— Socorro mutuo de enfermida-
de e falecemento na infancia.

— Constitucion de dotes infantis.
— Formacién de pensiéns de re-
tiro para a futura vellez do alum-
nado escolarizado.

— Realizacién de colonias e
viaxes escolares, celebracién da
festa da arbore, obras antialcdli-
cas, de cultura, de hixiene, e ou-
tras.

Fachada principal da Escola Rural de Sedes.

Xantar-homenaxe da parroquia de Sedes ao Unico neto do benfeitor Francisco Sabin,
desprazado desde a sta residencia nos EUA para asistir ao acto de centenario da Escola

Rural de Sedes.

Para merecer a condicién de
persoa socia mutualista (alum-
nado de entre 3 e 18 anos),
esixianse unhas certas obrigas
éticas que parcialmente pode-
rian considerarse en lifa coa
transversalidade curricular de
hoxe en dia: engrandecemen-
to do pais (educacién civica);
respecto aos nifios dos paxa-
ros no veran e compromiso
de non cazar os paxaros no in-
verno para que favorecesen a
agricultura, amar e protexer as
arbores e as flores, non maltra-
tar animais e non asistir a tou-
radas (educacién ambiental);
tratar con respecto maiores e
todo xénero de persoas (edu-
cacién para a igualdade); ou
non xogar a naipes nin consu-
mir bebidas alcdlicas (educa-
cion para a saude).

Pouco tempo despois, en
1921, pasado mais dun sécu-

lo desde a fundaciéon da es-
cola creada polo cura Mesia,
e ainda funcionando esta, o
benfeitor e emigrante indiano
sedense Francisco Sabin Tei-
jeiro, financia a construcién
dun edificio (que entrega ao
Concello de Nardn) a beira do
terreo no que se celebraba a
Feira do 13, de dous andares
e dous patios, con moblaxe e
material escolar, para dedica-
lo & nova escola laica e publi-
ca de nenas.

Xa a mediados do século XX,
contando Sedes con mais
de 2.500 persoas censadas,
coexistiron simultaneamente
na parroquia ata catro escolas:
Os Cotos, A Gandara, a funda-
cion pia escolar de Juan Mesia
e a escola de Francisco Sabin,
a cal funcionou como escola
de nenas desde a sta creacion
ata 1972, momento en que

Aula da Escola Rural de Sedes.

pasou a ser mixta e a actuar
como unha unitaria baixo a di-
recciéon académica da concen-
tracién escolar Colexio Publico
O Feal. Paralelamente, nese
mesmo ano de 1972 as outras
tres escolas rurais de Sedes
son pechadas precisamente
en beneficio do actualmente
denominado CPl do Feal (lo-
calizado & beira do poligono
industrial urbano de Narén,
cofiecido como As Lagoas), co
que quedaba “inaugurado” o
continuado proceso institucio-
nal de “enfraquecemento” de
servizos publicos basicos nes-
te territorio rural.

Sabin  caracterizdbase por
unha innata vocacion social in-
novadora, tal como acredita a
sUa participacion activa na xes-
tién de entidades sociais da
emigracién en La Habana que,
xunto coa sUa propia expe-
riencia familiar (tias e sobrifas
labregas), e mais o seu con-

tacto con sectores progresis-
tas da época en Cuba, deron
como resultado a fundacion
da Escola Rural de Sedes. Nes-
te sentido é de xustiza poner
de manifesto tres realizaciéns
de progreso social materializa-
das “de facto” polo doador:

- Creou a escola para a edu-
cacién das nenas, garantindo
asi unha educacién de calidade
para elas, e de paso provocou
o descenso do amoreamento
de alumnado na escola publica
que existia daquela.

- Con esta iniciativa pro-
porcionou un recurso para a
igualdade de oportunidades
das mulleres do rural, co que
puideron medrar cultural e
intelectualmente a partir da es-
colarizacién infantil, tal como
lles tifia acontecido s mulleres
avogadas, escritoras ou médi-
cas de La Habana coas que Sa-
bin se relacionara, vantaxe pola
que devecia para as mulleres
da sua aldea.

- Conquistou logros ainda
hoxe reivindicados como a lai-
cidade, a gratuidade e mesmo
a pervivencia da escola, doén-
dolla ao Concello de Narén
con esa condicién e integrén-
doa no sistema educativo pu-
blico estatal.

Malia que non puidemos acce-
der 4s memorias anuais escola-
res, no seu defecto contamos
coas testemufias orais dal-
gunhas informantes, antigas
alumnas desta escola, hoxe
mulleres maiores moi activas
a nivel comunitario (Julia Mon-
tero Couce -do rueiro do Car-
ballo-, Gloria Couce Rivera -do
rueiro dos Cotos-, Maria Jesus
Yanez Montero -Susa, do ruei-
ro dos Barreiros-, entre ou-
tras). Grazas a elas puidemos
saber que a entidade mantivo
o seu labor educativo desde a
data da suUia fundacién, coa fra-
xilidade e interrupciéns par-
ciais propias dos episodios da
Guerra Civil. S6 nos consta o

peche durante un curso esco-
lar, hai doce anos, por razén
de falta de matriculas debida a
problemas de conciliacion fa-
miliar ou laboral (non por falta
de crianzas, xa que habia mais
de duas ducias nese intre). Por
este motivo mobilizouse toda
a comunidade vecinal, tei-
muda e estratexicamente, co
resultado da reapertura da es-
cola no seguinte ano (e con
tan s6 cinco crianzas matricu-
ladas!), circunstancia que pode
considerarse practicamente in-
édita entre as escolas unitarias
de Galicia que foron pechadas.

Hai que significar ademais que
no curso 1988-89 créase o
CRA de Narén, e a unitaria de
Sedes intégrase nesa estrutura
escolar (na que segue a man-
terse a dia de hoxe), que ache-
ga mais recursos docentes,
psicopedagodxicos e didacti-
cos para a escola rural.

Por fin, nesta ultima década,
froito dun labor intencional de
informaciéon e valorizacién da
calidade educativa deste mo-
delo de escola rural, realizado
casa por casa por persoas do
colectivo Ateneo Aldeéan e da
comunidade vecifial, acadou-
se unha estabilidade na ma-
tricula por riba de dez nenas
e nenos de entre 3 e 6 anos,
mesmo atraendo alumnado de
parroquias lindeiras con esco-
las xa pechadas.

Cen anos pasan como un rio,
con mansios e remuifos... e
tras un século de labor edu-
cativo case continuado, a ve-
cifanza de Sedes entendeu
pertinente a celebracién do
primeiro centenario da escola
e a sUa proxeccién de cara ao
futuro, cun extenso programa
de actos desenvolvido ao longo
do curso 2021-22, que incluia
actividades curriculares, peda-
gdxicas, culturais, comunitarias,
institucionais, memorialistas etc.

Escultura en pedra “Nena

lendo_"conmemorativa do 90
aniversario da Escola Rural de Sedes.

Como remate deste apartado
queremos pofier de manifesto,
por un lado, o labor dos mes-
tres e mestras que exerceron
a docencia na escola de Se-
des, e por outro, que existen
outros factores socioeducati-
vos relacionados coa existen-
cia desta escola senlleira, rural
e centenaria condicionados a
unha anélise mais incisiva, ni-
vel que esta sucinta reportaxe
non pode acadar.

A curto prazo a supervivencia
da escola semella garantida,
sempre e cando o Conce-
llo de Narén siga asumindo o
transporte escolar de recolli-
da “porta a porta” para todas
as crianzas matriculadas, xa que
se trata dun servizo de concilia-
cién esencial para as familias.

En efecto, a Escola Rural de
Sedes non sé desenvolve un
rol importante na educacion
das crianzas, senén que ade-
mais representa para as xentes
da parroquia unha ferramenta
atil a fin de harmonizar o des-
empefio dun traballo retribui-
do féra da casa co tempo de
vida familiar. Neste contexto,
o colectivo Ateneo Aldeéan, a
comunidade vecifial e as fami-

Torta conmemorativa do centenario da
Escola Rural de Sedes.

lias presentaronlle & Conselle-
ria de Educacién en 2017 un
proxecto avalado por analis-
tas da socioloxia e da educa-
cién, na lina de reformular “ad
hoc” as pequenas escolas ru-
rais e de encetar con proxec-
tos piloto en diferentes zonas
un novo modelo organizativo
ligado a unha planificacién es-
pecifica para o rural.

No caso concreto de Sedes
propofiase engadir, no edifi-
cio anexo & escola, unha uni-
dade con oito prazas de 0-3
anos integrada no mesmo
CRA, e conseguir asi a eta-
pa completa de Educacion In-
fantil. Por |éxica interna, esta
ampliacién deberia acompa-
fiarse do persoal necesario e
dos servizos complementarios
de transporte e comedor. Ga-
rantiriase deste xeito a estabi-
lidade dunha matricula escolar
que en moitas ocasiéns vese
obrigada a fuxir da parroquia
cara & vila, precisamente na
procura de recursos de conci-
liacion laboral e familiar.

Malia que a resposta institu-
cional & proposta presentada
non foi positiva, a comunida-
de vecifial de Sedes teima-
rd na defensa da sta rural e
centenaria escola, e segui-
ra manifestando que a Xunta

Patio dianteiro da Escola Rural de Sedes.

de Galicia estd interpelada e
obrigada a unha debida CO-
HERENCIA coas suas outras
politicas de dinamizacién de-
mografica, co dereito a igual-
dade de oportunidades e de
trato & cidadania rural, co de-
reito & conciliacion laboral e
familiar efectiva, e co mante-
mento de servizos publicos
basicos achegados ao rural,
que son garantia de igualdade
para calquera lugar do territo-
rio estatal, tal como recolle a
Constitucion.

— FiLueira LopPez, ALFONso (2002). Fran-
cisco Sabin Teijeiro. Sedes, s/n, p. 34
(publicacion anual co gallo das festas
parroquiais; esta contribucion foi ree-
ditada no voceiro parroquial O peizo-
que, n° 0, de 2021, promovido polo
colectivo Ateneo Aldean de Sedes).

— VAzauez SeseLLe, LuciaNo, Lopez v LorPez,
MANUEL E Bouza RobriGuez, Luis (1916).
Reglamento de Mutualidad Escolar La
Concepcién (copia cedida por José
Manuel Grafa, herdada da sua bisavoa
Andrea Beceiro Veiga).

— YARNEZ RODRIGUEZ, ALMUDENA (1993). Histo-
ria del surgimiento de las escuelas de
Sedes. Texto elaborado para o Depar-
tamento de Teoria e Historia da Edu-
cacion da Universidade de Santiago de
Compostela.

